
ANEXO VII CGR 2024 

GPS 

 

FUNCIONAMENTO DO SISTEMA GPS 

a) O sistema deberá ter pulsador SOS. 

b) O pulsador SOS, deberase usar UNICAMENTE en caso de EMERXENCIA. 

c) Deberase manter pulsado (segundo se indique nas instrucións) no momento que o 

equipo participante sufra ou vexa algún accidente que precise de axuda médica ou se atope 

en situación de risco para a seguridade. 

d) Nalgúns modelos de GPS empregados, ao apertar o pulsador, deberase activar 

automaticamente unha conexión por voz coa Dirección de Carreira. 

e) En caso de ter que abandonar o vehículo con urxencia (por exemplo: incendio ou 

envorco) o GPS poderá ser extraído do vehículo e poderíase utilizar como un teléfono móbil. 

f) Cando o Director de Carreira, ao seu exclusivo criterio, considere que a situación de 

emerxencia e risco finalizou, os GPS implicados serán desconectados e non transmitirán 

ningún sinal de alarma para non bloquear a canle. 

g) O uso indebido do mesmo, ou a utilización para comunicar calquera outro motivo que 

non sexa axuda médica ou situación de risco para a seguridade, será comunicado 

inmediatamente aos Comisarios Deportivos. 

h) A non utilización do sistema GPS por parte dun equipo, tras sufrir un accidente, rotura 

mecánica ou abandono da proba, será motivo de penalización por parte dos Comisarios 

Deportivos. 

BANDEIRA ROXA ELECTRONICA: 

 

a) Nesta proba puntuable para o Campionato de Galicia de Rallymix, será obrigatorio o 

uso dos dispositivos de GPS utilizados co sistema de bandeira roxa electrónica. 

b) A pantalla que indique aos membros do equipo que se activou a bandeira roxa 

electrónica, deberá ser de leds de alta luminosidade. Poderá mostrarse a bandeira roxa 

electrónica por medio de pantalla a cor ou siglas de alta luminosidade. O provedor de 

servizos deberá entregar as instrucións de uso do código de bandeira roxa electrónica, 

xunto coas instrucións do dispositivo. 

c) Unicamente poderase activar / desactivar a bandeira roxa electrónica dende Dirección 

de Carreira. 

d) Unha vez sexa mostrada a bandeira roxa electrónica no dispositivo GPS, o equipo 

deberá pulsar o botón que, da conformidade á Dirección de Carreira, de que se verificou a 

mensaxe de activación de bandeira roxa electrónica. Non pulsar o botón de conformidade 

de que o equipo recibiu a sinal de bandeira, será motivo de penalización por parte dos 

Comisarios Deportivos. 

e) A bandeira roxa só se sinalizara ante unha situación de urxencia médica necesaria por 

parte dun equipo así como a obstaculización dun vehículo no trazado, toda aquela 

intencionalidade de producir unha bandeira roxa por parte dun equipo coa finalidade de 

conseguir beneficio deportivo será motivo de traslado ao Tribunal Galego da F.G de A por 

parte do CC.DD. A efectos deportivos dentro desta proba o equipo será descalificado. 

e) Unha vez mostrada a bandeira roxa electrónica, o equipo deberá cumprir o estipulado 

neste artigo do Regulamento Particular: 

“Os Equipos aos que se mostre bandeira roxa electrónica, deberán reducir a súa velocidade 

de forma inmediata e seguir as instrucións dos Comisarios de Ruta e dos membros dos 

vehículos de seguridade cos que se atopen. Estes equipos serán neutralizados de maneira 

inmediata no treito. O Director de Carreira, poderá facer uso do sistema GPS para verificar 

que se cumpre esta normativa.” 

Non respectar esta regra comportará unha penalización a criterio do CC.DD. 

